
kao druga kakva nauka, ili, recimo, kao medicina!

Šta je htio tijem reći, sam bog zna!

Nastade opet podugačak tajac. Stevan, nalakćen na lijevu stranu, sa glavom na ramenu, hrkaše iz svega mozga. Konji su milili.

Moj saputnik značajno se nakašlja i sa njekim neobičnijem žarom zapita me:

— Gdje si bio ove godine na Ilijn-dan ?

— Gdje sam bio!? rekoh u čudu. Čekajte! Bio sam u Biogradu.

— A kakvo je vrijeme bilo na Ilijn-dan? pita on dalje istijem načinom.

— Kakvo je vrijeme bilo!?

— Da, zar nije od jednom, pred podne, udario silan pljusak?

— Jest, jest, potvrdih, i ako se nijesam sjećao toga.

— Eto, vidiš! I grada je bilo. Ja sam čitao u novinama

